Սովորողներն են առաջադրում խնդիրներ դեկտեմբեր ամսվա մաթեմատիկական ֆլեշմոբի  համար

1. Աշոտը իր մտապահած թվին ավելացրեց այդ թվի թվանշանների քանակը, արդյունքում ստացավ 2022: Գտիր Աշոտի մտապահած թիվը։
Հորինեց Աշոտ Չարչյանը, Միջին դպրոց, 6-2 դասարան
Պատասխան՝ 2018

2. Լիլիթը ամանորյա ուտեստ պատրաստելու համար օգտագործեց՝ 1կգ իրիս, 100գ շոկոլադ, 100գ մարմելադ և 300գ պաղպաղակ։ Ուտեստի զանգվածի ո՞ր տոկոսն էր կազմում պաղպաղակը: 

Գագիկ Ղազարյան, Միջին դպրոց, 6-2 դասարան
Պատասխան՝ 20

3. Ձմեռ պապիկը դասարանի 32 սովորողներից 23-ին նվիրեց տիկնիկ, իսկ իսկ 18-ին՝ մեքենա: Քանի՞ սովորող ստացավ և՛ մեքենա, և՛ տիկնիկ, եթե բոլոր սովորողներն էլ խաղալիք ստացան: 

Ադրիանա Յայլոյան, Միջին դպրոց, 6-5 դասարան
Պատասխան՝ 9

4. Ձմեռ պապիկը կարդում էր 120 էջանոց գիրք: Քանի՞ թվանշան է տպագրվել էջերը համարակալելու համար, եթե սկսվել է համարակալումը երրորդ էջից: 

Մկրտչյան Դավիթ, Միջին դպրոց, 6-4 դասարան
Պատասխան ՝ 250

5. 300 գրամ 2%-անոց աղի լուծույթից գոլորշիացավ ինչ-որ քանակություն, որից հետո լուծույթում աղի պարունակությունը դարձավ 3%: Գտիր նոր լուծույթի զանգվածը։
Արեգ Հարությունյան, Միջին դպրոց, 6-4 դասարան
Պատասխան՝ 200գ

6. Տղան զարդարում էր տոնածառը: Նա 5 խաղալիքը կախում էր 2 րոպեում: Աշխատելով նույն արագությամբ քանի՞ րոպեում կկախի այդպիսի 100 խաղալիքը: 
Հորինեց Ռաֆայել Վարդանյանը, Միջին դպրոց, 6-5 դասարան
Իր լուծումն է առաջարկում Մարիա Մելոյանը, , 6-5 դասարան
Պատասխան՝ 40

7. Հյուսնը իր ունեցած 9 փայտե ձողերից մի քանիսը սղոցելով բաժանեց 5 հավասար մասերի, որից հետո ձողերի քանակը դարձավ 33: Քանի՞ փայտե ձող սղոցեց հյուսնը: 
Նարե Գրիգորյան, Միջին դպրոց, 6-5 դասարան
Պատասխան՝ 6

8. Հնարավո՞ր է ընտրել իրար հաջորդող այնպիսի 22 ամբողջ թվեր, որոնց գումարը լինի 11։
Աննա Թադևոսյան, Միջին դպրոց, 6-5 դասարան
Պատասխան՝ Այո


9. Չորս երեխաներից յուրաքանչյուրը կա՛մ յոթ տարեկան, էր կա՛մ ութ: Ձմեռ պապիկի այն հարցին, թե միասին քանի տարեկան են, Անին պատասխանեց` 29, Եվան` 28, Գոռը՝ 30, Սոսը` 31: Հայտնի է, որ միայն յոթ տարեկան երեխաներն են սխալ հաշվել: Երեխաներից ո՞վ է ճիշտ պատասխանել:

Լուիզա Եղիազարյան, Ավագ դպրոց, 9-րդ դասարան
Պատասխան ՝Անի

10. Խնդիր Անանիա Շիրակացուց: Մի վաճառական անցավ երեք քաղաքներով: Առաջին քաղաքում նրանից վերցրին ունեցածի կեսը և երրորդ մասը, երկրորդ քաղաքում հաշվեցին ինչ-որ ուներ, վերցրին մնացածի կեսը և երրորդ մասը, իսկ երրորդ քաղաքում դարձյալ հաշվեցին և վերցրին մնացածի կեսը և երրորդ մասը: Այդ մարդը, երբ տուն հասավ, նրա մոտ մնացել էր 11 դահեկան: Սկզբում քանի՞ դահեկան ուներ:

Անդրե Վիրաբյան, Ավագ դպրոց, 9-րդ դասարան
Պատասխան՝ 2376
